
ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ) 
ᐱᖁᔭᖅ, ᓈᓴᐅᑎᓕᒃ 5, 2007-2008-ᒥ  
(ᐊᖏᖅᑕᐅᔪᖅ ᑎᓯᐱᕆ 8, 2009) 

 
ᑕᑯᒃᓴᐅᒐᓗᐊᖅᑎᓪᓗᒍ ᐅᖃᐅᓯᕆᔭᖏᓐᓂᒃ ᑲᒥᓯᓇᐅᑉ ᐊᒻᒪ ᑮᓇᐅᔭᓕᕆᔾᔪᑎᒃᓴᑦ 
ᐃᓚᓕᐅᑎᓯᒪᑉᓗᑎᒃ ᐅᖃᐅᓯᕆᔭᖏᓐᓄᑦ, ᑕᐃᒃᑯᐊ ᖃᑉᓯᐅᓂᐊᕐᓂᖏᑦ ᑎᑎᕋᖅᑕᐅᓯᒪᔪᑦ 
ᐋᑭᒃᓱᖅᑕᐅᓯᒪᔪᓂᒃ ᑖᑉᓱᒧᖓ ᐱᖁᔭᕐᒧᑦ ᐊᑐᕆᐊᖃᖅᑕᒥᓂᒃ ᐊᑭᓕᕆᐊᖃᕐᓗᑎᒃ ᐊᐅᓚᔾᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ ᐊᑭᖏᓐᓄᑦ ᐊᒻᒪ ᐊᓯᖏᓐᓄᑦ ᐊᒃᑐᐊᓂᖃᖅᑐᓄᑦ ᓄᓇᕗᑦ 
ᒐᕙᒪᒃᑯᖏᓐᓂᒃ ᐃᓱᓕᓐᓂᐊᕐᓗᓂ ᑮᓇᐅᔭᓕᕆᔾᔪᑎᖓᑦ ᐊᕐᕌᒍᖓᑦ ᒪᓕᒡᓗᒍ ᒫᔾᔨ 31, 2008;  
 
ᑕᐃᒪ, ᓄᓇᕗᑦ ᑲᒥᓯᓇᖓᑦ, ᐊᑐᕐᓗᓂ ᒪᓕᒡᓗᓂᓗ ᐅᖃᐅᔾᔨᔭᐅᓂᕆᔭᖓᓂᒃ ᐊᒻᒪ 
ᐊᖏᖅᑕᐅᓯᒪᓗᓂ ᒪᓕᒐᓕᐅᖅᑎᓄᑦ, ᐊᑐᓕᖅᑎᑕᐅᓃᑦ ᐃᒪᐃᓕᖓᕗᑦ:  
 
ᑐᑭᖏᑦ  
1. ᑐᑭᖏᑦ ᑎᑎᕋᖅᓯᒪᔪᑦ ᐃᓚᖓᓂᒃ 1-ᒥᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ 
ᐊᑐᖅᑕᐅᕗᖅ ᑖᑉᓱᒧᖓ ᐱᖁᔭᕐᒧᑦ.  
 
ᐊᑐᕐᓂᖓᑦ  
2. ᑖᖕᓇ ᐱᖁᔭᖅ ᐊᑐᖅᐳᖅ ᑮᓇᐅᔭᓕᕆᔾᔪᑎᓄᑦ ᐊᕐᕌᒍᖓᓂᒃ ᒪᓕᒡᓗᒍ ᐃᓱᓕᓐᓂᐊᕐᓗᓂ 
ᒫᔾᔨ 31, 2008-ᒥᑦ.  
 
ᑮᓇᐅᔭᓄᑦ ᐊᑐᖅᑕᐅᔪᒃᓴᓄᑦ ᐃᓚᒋᐊᕈᑏᑦ  
3. ᐃᓚᖃᑕᐅᓯᒪᓗᒍ ᑕᐃᑯᖓ ᖃᑉᓯᐅᓂᕆᔭᖏᓐᓄᑦ ᐊᖏᖅᑕᐅᓯᒪᔪᑦ ᐃᓚᒋᐊᕈᑎᓄᑦ 
(ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᖓᓂᒃ, 2007-2008, ᑮᓇᐅᔭᓄᑦ 
ᐊᑐᖅᑕᐅᓛᖅᑐᓄᑦ ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᖓᓂᒃ, 
ᓈᓴᐅᑎᓕᒃ 1, 2007-2008, ᑮᓇᐅᔭᓄᑦ ᐊᑐᖅᑕᐅᓛᖅᑐᓄᑦ ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ ᐊᒻᒪᓗ 
ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᖓᓂᒃ, ᓈᓴᐅᑎᓕᒃ 2, 2007-2008, ᑮᓇᐅᔭᓄᑦ 
ᐊᑐᖅᑕᐅᓛᖅᑐᓄᑦ ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᓪᓗ) ᐱᖁᔭᖓᓂᒃ, 
ᓈᓴᐅᑎᓕᒃ 3, 2007-2008, ᑮᓇᐅᔭᓄᑦ ᐊᑐᖅᑕᐅᓛᖅᑐᓄᑦ ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ ᐊᒻᒪᓗ 
ᐋᖅᑭᐅᒪᐃᓐᓇᕈᑎᓄᓪᓗ) ᓈᓴᐅᑎᖓ 4, 2007-2008  ᑕᐃᑲᙵᑦ ᐊᑭᓕᖅᑐᖅᑕᐅᓗᑎᒃ 
ᒐᕙᒪᒃᑯᓐᓂ ᑮᓇᐅᔭᖁᑎᖏᓐᓂᒃ, ᒪᓕᒡᓗᒍ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ, 
ᖃᑉᓯᐅᓂᖓᑦ ᓇᓗᓇᐃᖅᑕᐅᓯᒪᔪᖅ ᐃᓚᒋᐊᕈᑎᒋᔭᐅᓂᐊᕐᓗᓂ ᓇᓗᓇᐃᖅᑕᐅᓯᒪᔪᓂᒃ 
ᓇᓗᓇᐃᔭᐃᔾᔪᑎᐅᑉ ᐃᓗᐊᓂ.  
 
ᐱᔾᔪᑎᖓᑦ ᐃᓚᒋᐊᕈᑎᐅᑉ  
4. ᖃᑉᓯᐅᓂᖓᑦ ᓇᓗᓇᐃᖅᑕᐅᓯᒪᔪᖅ ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᓂᒃ 
ᓇᓗᓇᐃᔭᖅᑕᐅᓯᒪᔪᑦ ᓇᓗᓇᐃᔭᐅᔾᔪᑎᐅᑉ ᐃᓗᐊᓂ ᐊᑐᖅᑕᐅᕌᓂᒍᓐᓇᕐᓂᐊᖅᑐᑦ ᐱᔾᔪᑎᒋᓗᒍ 
ᐊᑭᓕᖅᑐᕐᓂᐊᕐᓗᒋᑦ ᐊᐅᓚᔾᔪᑎᑦ ᐊᒻᒪᓗ ᐋᖅᑭᐅᒪᐃᓐᓇᐅᔭᕈᑎᓄᓪᓗ ᐊᐅᓚᔪᓐᓇᐅᑎᖏᓐᓄᑦ 
ᓄᓇᕗᑦ ᒐᕙᒪᒃᑯᖏᑦᑕ ᐊᒻᒪ ᐊᓯᖏᑦ ᐱᔾᔪᑎᑦ ᐊᒃᑐᐊᓂᖃᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ, 
ᒪᓕᒡᓗᒍ ᓇᓗᓇᐃᔭᐃᔾᔪᑎ.  

ᐃᓱᓕᓐᓂᖓᑦ ᑖᑉᓱᒪ ᐃᓚᒋᐊᕈᑎᐅᑉ  
5. ᒪᓕᒡᓗᒋᑦ ᐃᓚᖏᓐᓃᑦᑐᑦ 36-ᒥ ᐊᒻᒪ 37-ᒥ ᐃᓗᐊᓂ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ 
ᐱᖁᔭᖓᓂᒃ, ᐱᔪᓐᓇᕐᓂᕆᔭᖓᑦ ᐃᓗᐊᓂ ᑖᑉᓱᒪ ᐱᖁᔭᐅᑉ ᐊᐅᓚᔾᔪᑎᓄᑦ ᐊᑭᓕᐅᑎᑦ 
ᐱᔾᔪᑎᖃᕐᓗᑎᒃ ᐊᒻᒪ ᖃᑉᓯᐅᓂᐊᕐᓂᖏᑦ ᓇᓗᓇᐃᔭᐃᔾᔪᑎᐅᑉ ᐃᓗᐊᓂ ᓇᓗᓇᐃᖅᑕᐅᓯᒪᔪᑦ 
ᐃᓱᓕᓐᓂᐊᖅᑐᑦ ᒫᔾᔨ 31, 2008-ᒥ.  
 
ᑮᓇᐅᔭᓕᕆᔾᔪᑎᑦ  
6. ᖃᑉᓯᐅᓂᖏᑦ ᐊᑐᖅᓴᐅᕌᓂᒃᓯᒪᔪᑦ ᒪᓕᒡᓗᒍ ᑖᖕᓇ ᐱᖁᔭᖅ ᐱᔾᔪᑎᖃᑦᑎᐊᕆᐊᖃᖅᐳᑦ ᒐᕙᒪᒃᑯᑦ 
ᑮᓇᐅᔭᓕᕆᔾᔪᑎᖏᓐᓂᒃ ᒪᓕᒡᓗᒍ ᐃᓚᖓᓃᑦᑐᖅ 72-ᒥ ᐊᒻᒪ 73-ᒥ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ 
ᐱᖁᔭᖓᓂᒃ.  
 
ᐱᒋᐊᕐᓂᖅ  
7. ᑖᖕᓇ ᐱᖁᔭᖅ ᐊᑐᓕᖅᑎᑕᐅᓂᕋᖅᑕᐅᓚᐅᖅᑐᖅ ᐄᑉᐳᕈᓪ 1, 2007-ᒥ.  

ᓇᓗᓇᐃᔭᐃᔾᔪᑦ  
 
ᐃᓚᒋᐊᕈᑏᑦ ᖃᑉᓯᐅᓂᖏᑦ ᐃᓚᒋᐊᖅᑕᐅᔪᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓄᑦ ᐃᓱᓕᓐᓂᐊᕐᓗᓂ 

ᒫᔾᔨ 31, 2008  
 
ᓂᕈᐊᕐᓂᖅ 1: ᐊᐅᓚᑦᑎᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
 
ᓱᓇᒧᑦ ᐱᔾᔪᑎᖓᑦ ᖃᑉᓯᐅᓂᖓᑦ  
 
1. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔩᓪᓗ   1,015,000 
 
 ᑲᑎᓗᒃᑖᕐᓗᒋᑦ ᐊᐅᓚᑦᑎᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ: $1,015,000 
 
 ᑕᒪᒃᑭᕐᓗᒋᑦ ᐊᑐᕈᑕᐅᓂᐊᕐᑐᑦ ᐃᓚᒋᐊᕈᑎᒃᓴᑦ:  $1,015,000 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

